К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республика мутасын 
вӧрса пӧжаръяс вӧсна вӧръясын
дінму сяма неминуча режим дугӧдӧм йылысь
«Вӧр-ва да техногеннӧй сяма неминучаясысь олысьясӧс да мутасъяс видзӧм йылысь» 1994 во ӧшым тӧлысь 21 лунся 68-ФЗ №-а Федеральнӧй оланпас, «Вӧрса пӧжаръяс вӧсна вӧръясын неминучаяс йылысь» Россия Федерацияса Веськӧдлан котырлӧн 2011 во ода-кора тӧлысь 17 лунся 376 №-а шуӧм серти, Коми Республика мутасын вӧрса пӧжаръяс серти серпас бурмӧмкӧд йитӧдын, мый петкӧдчӧ сыын, мый вӧрса пӧжаръяслӧн лыдыс чиніс уна пӧв, «Чилимдін» МР МЮ, «Удора» МР МЮ, «Княжпогост» МР МЮ да «Ухта» КК МЮ мутасын бырӧдӧма ыджыд вӧрса пӧжаръяс да индӧм мутасъясын дугӧдӧма неминуча режим, а сідзжӧ сынӧдлӧн суткиса шӧр температура лэччӧмкӧд да вӧръясын I-II класса пӧжарнӧй опасносьт вевтыртӧмкӧд йитӧдын шуа:
1. Дугӧдны Коми Республика мутасын вӧрса пӧжаръяс вӧсна вӧръясын дінму сяма неминуча режим 2022 вося кӧч тӧлысь 1 лунсянь.
2. Коми Республикаса вӧр-ва озырлун да гӧгӧртас видзан министрлы:
1) водзӧ котыртны Коми Республика мутасын вӧрса пӧжаръяс кусӧдӧм серти уджсӧ найӧс тырвыйӧ бырӧдтӧдз;
2) нуӧдны Коми Республика мутасса вӧръясын вӧрса пӧжаръяслӧн серпас серти мониторинг;
3) коланлун дырйи котыртны вӧрса пӧжаръяс кусӧдӧм вылӧ содтӧд вынъяс да средствояс дінмукостса маневрируйтӧм серти ыстӧмсӧ.
3. Тайӧ Индӧдсӧ олӧмӧ пӧртӧм бӧрся кута видзӧдны ачым.
4. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь                                                                 В. Уйба

